
〈惑之。張生俄以文調。及期又當西去。當去之夕。不復自言其情。愁歎於崔氏之側。崔已陰知將訣矣。恭貌怡聲。徐謂張曰始亂之終棄之。固其宜矣。〉

〈愚不敢恨。必也君亂之。君終之。君之惠也。則没身之誓。其有終矣。又何必感深於此行。然而君既不懌。無以奉寧。君嘗謂我善鼓琴。嚮時羞顔所不〉

〈能及。今且徃矣。既君此誠。因命拂琴鼓霓裳羽衣序不數聲。哀音怨亂。不復知具是曲也左右皆歔欷。崔亦遽止之投琴泣下流連。趍歸鄭所。遂不〉

〈復至。明旦而張行。明年文戰不勝。遂止於京。因貽書於崔。以廣其意。崔氏緘報之詞。粗載於此。曰捧覧来問。撫愛過深。兒女之情。悲喜交集。兼惠花〉

〈勝一合口脂五寸致耀首膏唇之飾。雖荷殊恩。誰復爲容。暏物增懷。但積悲歎耳。伏承便於京中就業進脩之道。固在便安。但恨僻陋之人。永以遐〉

〈棄。命也如此。知復何言自去秋已来。常忽忽有如所失。於喧譁之下。或勉爲語笑。閑宵自䖏。無不淚零乃至夢窹之間。亦多叙感咽離憂之思。綢繆〉

〈繾綣。暫若尋常。幽會未終。驚魂已斷。雖半衾如暖而思之甚遥。一昨拜辭。倏逾舊歲長安行樂之地。觸緒牽情。何幸不忘幽微。眷念無斁。鄙薄之志。〉

〈無以奉酬。至於終始之盟。則固不在鄙昔。中表相因或同宴䖏。婢僕見誘。遂至私誠。兒女之心。不能自固。君子有援琴之挑。鄙人無投校之拒。及薦〉

〈𥨊席。義盛意深。愚㓜之情。永謂終托。豈期既見君子。而不能定情。致有自獻之羞。不復明侍巾幘。没身永恨。含歎何言。儻仁人用心。俯遂幽劣。雖死〉

〈之日。猶生之年。如或逵士畧情。捨小從大。以先配爲醜行。謂要盟之可欺。則當骨化形銷。丹誠不泯。因風委露。猶託清塵。存殁之誠。言盡於此。臨紙〉

〈嗚咽。情不能申。千萬珍重。珍重千萬。玉環一枚。是兒嬰年所弄。寄充君子下體所佩。玉取其堅潔不渝。環取其終始不絶。兼亂絲一絇。文竹茶碾子〉

〈一枚。此數物不足見珍意者。欲君子如玉之貞。弊志如環不解。淚痕在竹。愁緒縈絲。因物逵誠。永以爲好耳。心邇身遐。拜會無期。幽憤所鍾。千里神〉

〈合。千萬珍重。春風多厲。強飯爲嘉。慎言自保無以鄙爲深念。張生示其書於所知。由是時人多聞之。所善楊巨源好屬詞。因爲賦崔娘詩一絶云清〉

〈潤潘郎玉不如。中庭蕙草雪銷初。風流才子多春思。腸斷蕭娘一紙書。河南元亦續生會真詩三十韻曰。㣲月透簾櫳。螢光度碧空。遥天初縹緲。低樹〉

〈漸葱曨。龍吹過庭竹。鸞歌拂井桐。羅綃垂薄霧。環珮響輕風。絳節隨金母。雲心捧玉童。更深人悄悄。晨會雨濛濛。珠瑩光文履。花明隱綉籠。瑶釵行〉


〈綵鳳。羅帔掩丹虹。言自瑶華浦。將朝碧帝宫。因𨔼里城北。偶向宋家東。戯調初㣲拒。柔情已暗通。低鬟蟬影動。囬步玉塵蒙。轉面流雲軃。登牀族綺〉









[image: ]

[image: ]

取自“https://zh.wikisource.org/w/index.php?title=Page:永樂大典02742.pdf/8&oldid=1597650”


					分类：	未校对




				

			
			
		

		
			

		 此页面最后编辑于2019年7月13日 (星期六) 07:12。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







